
શિવશિવાસ્તુતિઃ ૩

વિધિક્રિયાજ્ઞાનગણૈરલભ્યં-
સમસ્ત શાસ્ત્રોદધિસારભૂતમ્ ।
સ્વતઃ પ્રકાશં હૃદયે વસન્તમં
ભવં ભવાનીસહિતં નમામિ॥ ૧॥
ગર્ભીકૃતાશૈષજગત્સ્વરૂપં
સ્થિતં પ્રતિપ્રાણિનિજાત્મભૂતમ્ ।
અનાદિમેકં બહુધા વિભક્તં
ભવં ભવાનીસહિતં નમામિ॥ ૨॥
સર્વસ્વરૂપેણ વિભાસમાન-
મગુહ્યગુહ્યં મનસાપ્યગમ્યમ્ ।
વિસ્રમ્ભદૃશ્યં હૃદયે બહિશ્ચ
ભવં ભવાનીસહિતં નમામિ॥ ૩॥
વિકલ્પજાલૈઃ પ્રસૃતાર્થજાલૈ-
ર્વિભાસમાનં   ત્વવિકલ્પરૂપમ્ ।
મૂઢૈદૃશ્યં વિદુષૈકગમ્યં
ભવં ભવાનીસહિતં નમામિ॥ ૪॥
પ્રકાશિતૈઃ સ્વેન વિભાસ્યતે યો
વેદાદિશબ્દૈર્નિખિલૈશ્ચ   ભૂતૈઃ ।
તમેકમેવાહમિતિ (સ્વશક્ત્યા)પ્રકાશ્યં
ભવં ભવાનીસહિતં નમામિ॥ ૫॥
વેત્તૃસ્વરૂપં નનુ વેદ્યરૂપં
વિભાતિ યો વેદનરૂપમેકઃ ।
તમેવ નિત્યં ત્રિપુટીવિહીનં
ભવં ભવાનીસહિતં નમામિ॥ ૬॥

દેવૈર્મનુષ્યૈરસુરૈરવેદ્યં
સંસ્તૂયમાનં સ્તુતિભિર્મહેશમ્ ।
સ્વચ્છં સ્વતન્ત્રં જગદેકવન્દ્યં
ભવં ભવાનીસહિતં નમામિ॥ ૭॥
વેલાં ભવાબ્ધેસ્તરણીઞ્ચ તસ્ય
હેતું નિધાનં કરણં ક્રિયાં ચ ।
ભોગસ્ય મોક્ષસ્ય વિધાતૃસિંહં 
ભવં ભવાનીસહિતં નમામિ॥ ૮॥
ઇતિ શિવશિવાસ્તુતિઃ સમ્પૂર્ણા ।

